
Polita zen Lezoko hizkera, arrunt polita. Herriguneko aieketan aritzen 
ziren lezoarrak euskaraz, baina baita Gaintxurizketa auzoko, Herriondo 
bailarako edo Olamarta inguruko aieka haietan ere. Baserritarrak eta 
kalekumeak, hizkera bera ahotan gutti goitibeheiti. Zeorriren bigarren 
zenbakiaren aurkezpena egiteko bikote aproposa, dudarik gabe, bi mun-
duak izan baititugu aldizkari honen kier. 
Hala ere, heldulekuez hizketan hasita, goi-nafarrera kutsuko garai bateko 
hizkera deus gutxi entzun dezakegu kaleko elkarrizketetan. Galera izan 
da, zoritxarrez, hiztunek orduko aberastasunaren zati handi bat eraman 
zutelako hilobira. Baina baita garaipena ere, zorionez, euskara oraindik bi-
zi-bizi dugulako Lezon, eta bide eman diolako gaur egunera egokitutako 
hizkera modernoari. 
Tartean, baina, ataka larrian ere izan dira euskal hiztunak maiz. Bide ho- 
rren nondik norakoak ezagutzeko, ezinbestekoa da hiztun zaharren tes-
tigantzak biltzea, eta horietako batzuk ekarri ditugu Iratitik atal berrian. 
Lezoko hiru emakumeren testigantzak, euskal hiztunen aurkako oldarral-
dien lekuko. 
Testigantza horien bilketa, aldiz, ez da soilik baliagarri garai bateko hiz-
kera mitifikatzeko, eta folklorismoan erortzeko. Berebizikoa da ez soi-
lik euskarazko aberastasunaren gordailu izateko, baizik eta baita hiztun 
horien bizipenen erregistroa sortzeko ere. Horien bidez ari gara idazten 
historia. Ahozko testigantzei esker dakigu, adibidez, Iparragirren kon-     
tzentrazio trazio esparrua izan genuela, eta idatzizko testuen bidez dugu, 
esa- terako, Maria Labaien sagardogilearen berri. 
Izan ere, gutxi batzuek oraindik eusten diote Lezoko hizkerari. Batzuek, 
gainera, uste dute herriko historia dibulgatzeko bide eraginkorrena ber-
tako hizkeran egitea dela. Bestalde, herri nortasuna eraikitzeko lanabes 
egokia ere bada. Hizkera horri tokia egiteko egokitu ditugu atalen izen-
buruak aldizkariaren zenbaki honetan: Kulturbistak, Gertakayak, Gertana 
yak, Eonai hortan… Lezo, heldu zara gurekin? 

Zergatik eta zertarako 
berreskuratu iragana?

Herri zapalduon ondare bakarra 
oroimena denez, ezinbestekoa zai-
gu guri ere atzera begiratzea au-
rrera egin ahal izateko, gure guraso 
eta aiton-amonen historia berres-
kuratzea, alegia. 

Gure herria, beste herri ororen 
pare, sorreratik da iraganeko ger-
takarien jabe, eta arestian nioen 
gisan, ezinbestekoa dugu iragana 
ezagutzea. Baina, ez dugu pre-
historiara jo nahi, azken mende 
hurbilera baizik, XX. mendera eta 
mende horretako gertakariek Le-
zon izandako eraginetara. Batez 
ere, berriro gerta ez dakizkigun su-
frimendua eragin baitzuten.

Iragan mendeko ehun urte luze 
horietan gauza ugari pasako zen, 
noski, baina hurbilen Frankoren 
estatu kolpeak, altxamenduak 
(eta inola ere ez, Guda Zibila), sor-
tutako gerra eta bere ondorioak 
somatzen ditugu. Jakin badakigu 
gerra guztietan bezalaxe bi ban-
do izan zirela, garaileena bata eta 
menperatuena bestea, baina gaur 
egunera iritsitako historia garai-
leen ikuspuntutik idatzi digute, eta 
zer dakigu galtzaileen artean ger-

tatutakoaz? 
Ziurrenik inork uste baino ames-

gaizto gehiagoren berri izango 
dugu norbere familian, eta krude-
lak izanagatik, horiek guztiak argi-
tara atera behar ditugu. Ezinbes-
tekoa zaigu gure historia jakitea. 
Horrek guztioi eskatzen digu aha-
legina, eta, gezurra dirudien arren, 
laurogeita hiru urteren ostean ora-
indik egiaren bila gabiltza. 

Bistan da, orain arte garaileen 
historia kontatu digutela, eta deus 
gutxi edota ia deus ez galtzaileen 
artean gertatutakoaz: zein ondo-
rio izan zuten, zer basakeria jasan 
behar izan zuten, zenbat izan ziren 
torturatuak, erailak, kartzelatuak, 
atzerriratuak eta abar. Hori jaki-
tea eta ezagutzea ezinbestekoa da 
egiazko justizia egin eta erreparatu 
nahi badugu, orduan eraikiko bai-
tugu benetako justizian sinesten 
duen gizartea. 

Baina, egia osoa ezagutu arteko 
bidea luze doakigu, berezko aurre-
rapausoak edo guk bultzatutakoak 
egon arren. ETXETXO elkartean ere 
ahalegin horretan dihardugu. Gure 
herriak jasandako genozidioaren 
gainean jarritako isiltasun eta 
ahanztura gainditu,  eta hainbat 

Iraganeko gertakari eta egoerak oroitzeko ahalmenari deitzen dio-
gu memoria. Beraz, esan daiteke memoria gure garunak nahita, 
apropos, berreskuratu nahi dugun informazioa oroitu eta eusteko 
ahalmen eta gaitasuna dela. Hau da, memoriari esker gai garela 
iraganeko gertaera eta ideietan eragiteko eta helarazteko, trans-
mititzeko, alegia. Horretan dihardugu ETXETXO elkartean, iragan 
hurbileko gertaeren historia ondorengo belaunaldiei transmititu 
nahian, gure ondarea delako.

ekimenekin argitara azaldu nahi 
ditugu lezoarron historia ezagut-
zeko, hala nola: 

“ZIGORTUAK Ilunpetik argita-
ra-Frankismoaren biktimak Lezon 
1936-1945” liburuaren argitalpe-
na;  “2009-11-24 Francisco Franco 
jeneral faxistari Lezoko Ohorezko 
Alkatearen izendapena kentzea”; 
“2011-9-13 Omenaldia”; “2016-
10-09 Erakusketa eta Trabajado-
riei omenaldia”; “2017-1-21 Iku-
rrinari omenaldia”; “2019-10-19 
Trabajadoriak Jaizkibela ekarri 
zituzteneko  80 urte zirela eta 
omenaldia”; “2019-12-18 Lezoko 
Memoria Historikoaren MAPA”; 
“Bisita gidatuetan   banatzeko 

Hiruorrikoa”; “Ilunpetik argitara,   
ETXETXOko erailketaren  idatzizko 
kontaketa” , eta horretaz guztiaz 
gain, auzolanak Iparragirren ur-
tean zehar eta  Sartagudara eta 
Ezkabako gotorlekura bisitaldiak... 

Gure herriko kontzentrazio es-
parrua

Azken urteotako ekimen ga-
rrantzitsuenetakoa, dudarik gabe, 
Jaizkibelgo magaleko Iparragirre 
eremuko barrakoien bistaratzea 
izan da. Izan ere, Gaintxurizketako 
galeria edota hobiekin batera, 
esklabotza  baldintzetan lanetan 
aritututako presoen «bizileku» 
behinena da. Zenbat bider ibili 

Barrakoiak eta haren historia ezagutarazteko egindako ekimenetako 
bat.

ote gara barrakoi horietan jolasten 
hormatzar horiek gordetako histo-
riari buruz deus jakin gabe?

Arestian nioen bezala, oroime-
nak aztarna gisa beti dirauenez, 
herritarron lekukotzei esker hasi 
ginen berreskuratzen. Preso guz-
tiak batera egon ez baziren ere, 
badakigu 1939tik 1946ra bitartean 
hemezortzi urtetik gorako adin 
guztietako milaka presoren gune 
izan zela Iparragirreko eremua. 
Horregatik, guztien izen-abizenak 
eskuratzea zaila izango den arren, 
gaur gaurkoz, bizpahiru mila lortu 
ditugu jadanik.

Jende pilaketak eragindako gose-
teagatik, gaitzengatik, zikinkeriaga-
tik, agintarien biolentziagatik eta 

tiroz eraildakoen heriotza agirien 
lekukotzengatik diogu: «hau kon- 
tzentrazio esparrua izan zen». 

1939an, iritsi berritan, lurrean 
egindako zuloetan egiten zuten 
presoek lo. Oraindik ikus daitezke 
zuloak. Hala ere, negu gorriak era-
gindako gaixotasunak eta ahul-
dadeak berehala azaleratu ziren. 
Horiek ekiditeko, barrakoiak erai-
kitzera behartu zituzten presoak, 
bizirik jarraitu nahi bazuten, eta 
haiek bihurtu haien «bizitoki».

Preso guztiak esklabotza baldin- 
tzetan lan egitera zigortzea izan 
zen agintarien eskaria, arlo publi-
koan zein pribatuan, estatuan ba-
rrena. Gurean, lan horien emaitza 
ezagunenak dira Jaizkibelgo erre-


